
SİYASƏT

Konstitusiya və suverenlik: müasir müstəqil 
Azərbaycan dövlətçiliyi kontekstində

I V  MƏQALƏ
Azərbaycan dövlətinin  

ali məqsədi
İctimai münasibətləri tənzimləyən tə-

sisedici güc kimi Konstitusiyada dövlətin 
ali məqsədi də dəqiq ifadə edilməlidir. Bu 
məsələnin tarixi, siyasi, geosiyasi və dövlət-
çilik ənənəsinin gözlənilməsi baxımından 
əhəmiyyəti vardır. Çünki müasir dövlətin 
hansı anlamda ali məqsədi qarşısına qoy-
masından onun identikliyi ilə bağlı konkret 
təsəvvür yaranır. 

Bununla yanaşı, ictimai münasibətlərdə 
dövlətin yeri və rolu məsələsinə də konstitu-
sion aydınlıq gətirilir. Dövlətçiliyin hazırkı 
mərhələsində onun daxili və xarici suveren-
liyin məzmunu üçün vacibliyini dərk etmə-
yimiz gərəkdir. Çünki indi demək olar ki, 
hər bir müstəqil dövlətin Konstitusiyasında 
ali məqsəd gəlişigözəl terminlərlə ifadə edi-
lir. Ancaq onun hansı səviyyədə reallaşdığı 
artıq praktiki fəaliyyətdə müəyyən olunur. 

Qısa bir müqayisə aparmaq istərdik. 
Ermənistan konstitusiyasında “dövlətin ali 
məqsədi” maddəsinə rast gəlmədik. Ancaq 
onu dolayısı ilə ifadə edə bilən maddələr 
mövcuddur. Məsələn, üçüncü maddə belə 
adlanır: �İnsan, onun ləyaqəti, əsas hüquq-
ları və azadlığı ali dəyərdir”. 9-cu maddədə 
isə yazılmışdır ki, “Ermənistan Respub-
likasının xarici siyasəti bütün dövlətlərlə 
mehriban qonşuluq və qarşılıqlı faydalı mü-
nasibətlər qurmaq məqsədi ilə beynəlxalq 
hüququn norma və prinsiplərinə uyğun ola-
raq həyata keçirilir”.

9-cu maddədə bütün dövlətləri “meh-
riban qonşuluq” kateqoriyasında birləşdir-
mək cəhdinin real və məntiqi sağlamlığını 
bir kənara qoyaraq, praktikada rəsmi İrəva-
nın Ermənsitan konstitusiyasının nə 3-cü, 
nə də 9-cu maddələrinə qətiyyən əməl et-
mədiyinin fakt olduğunu deməliyik. 

Birincisi, Ermənistan indi ərazisi sayı-
lan Qərbi Azərbaycandan 1989-1993-cü ilin 
ikinci yarısına qədər olan müddətdə həmin 
ərazinin aborigen qövmü olan azərbaycan-
lıları zülm verə-verə qovanda hansı insan 
hüququ və ləyaqətinə əməl edirdi" 

İkincisi, bunu etməklə qonşusu olan 
Azərbaycana qarşı hansı mənada “mehriban 
qonşuluq” mövqeyi tutmuşdu" 

Real olaraq Ermənistan müstəqillik 
əldə etdiyini bəyan etməklə paralel olaraq 
öz konstitusiyasına tam zidd şəkildə olaraq 
vətəndaşları olmalı olan azərbaycanlıları 
vəhşicəsinə deportasiya edir, həm də Azər-
baycan Respublikasının ərazisinə hava-
darlarının ciddi dəstəyi ilə təcavüz həyata 
keçirirdi. Bu kimi reallıqların fonunda isə 
utanmadan konstitusiyasına “insan haqla-
rı”, “mehriban qonşuluq” kimi ibarəli ter-
minlər daxil edirdi. 

Bu ziddiyyətin fonunda əminliklə deyə 
bilərik ki, Ermənistanın konstitusiyasında 
yazılanlarla vurğulanan faktları müqayisə 
edəndə erməni rəsmi dairələri “konstitusion 
riyakarlıq” etmişdir. 

Bu əlamət indi də qalmaqdadır. Amma 
söz veriblər ki, həmin rəzillikləri aradan 
qaldıracaqlar. Əslində, bu etiraf da bizim 
haqlı olduğumuzun sübutlarından biridir. 

Lakin belə nümunələr onu göstərir ki, 
müstəqil dövlətin Konstitusiyasında qəbul 
etdiyi maddələrə əməl etməsi dünya miqya-
sında prinsipial məsələdir. 

Bütün bunların fonunda Azərbaycan 
Konstitusiyasının hər bir maddəsinə tam 
əməl etməsi region üçün çox dəyərli nü-
munədir. Faktlarımız kifayət qədərdir. On-
ların işığında ictimai münasibətlərin konsti-
tusion tənzimlənmələrinə baxaq. 

12-ci maddə
Azərbaycan Respublikası Konstitutsi-

yasının 12-ci maddəsində yazılmışdır: “,. 
İnsan və vətəndaş hüquqlarının və azadlıq-
larının, Azərbaycan Respublikasının vətən-
daşlarına layiqli həyat səviyyəsinin təmin 
edilməsi dövlətin ali məqsədidir. 

,,. Bu Konstitusiyada sadalanan insan 
və vətəndaş hüquqları və azadlıqları Azər-
baycan Respublikasının tərəfdar çıxdığı 
beynəlxalq müqavilələrə uyğun tətbiq edi-
lir”.

Cəmiyyətin maraqları kontekstində bu 
maddədə güclü ideya əksini tapmışdır. 

Birincisi, insan və vətəndaşların hüquq-
ları və azadlıqlarının təmin edilməsi kons-
titusion öhdəlikdir. Burada “insan” və 
“vətəndaş” sözləri təsadüfən yanaşı veril-
məmişdir. Yəni Azərbaycan Respublikası 
bir dövlət olaraq həm, ümumiyyətlə, insana 
(onun hansı ölkənin vətəndaşı olmasından 
asılı olmayaraq), həm də ayrıca Azərbaycan 
vətəndaşna yüksək sayğı ilə yanaşır. Onun 
hüquq və azadlıqlarının təmin edilməsinin 
konstitusion təminatçısıdır. Ölkə vətənda-
şının hüquq və azadlıqları daxili suverenlik 
kontekstində hüquqla dövləti münasibətin 
vəhdətindən qaynaqlanır. Azərbaycan öz 
vətəndaşlarına hüquqi cəhətdən yüksək 
qiymət verməklə yanaşı, həm də bir dövlət 
olaraq onun yüksək dəyərə malik olduğunu 
Konstitusiyada təsbit edir. 

Bununla yanaşı, Konstitusiyada, ümu-
miyyətlə, insan hüququ və azadlığına tə-
minat vermək xarici suverenliyin mühüm 
elementidir. Çünki bununla Azərbaycan 
Respublikası həm beynəlxalq hüququn nor-
malarına əməl etdiyini, həm də bütövlükdə 
humanitarlığı yüksək qiymətləndirdiyini 
vurğulayır. 

Məlumdur ki, humanitarlıq müasir ge-
osiyasi və siyasi təlimlərdə əsas tədqiqat 
mövzularından və dövlətin kimliyini ifadə 
edən faktorlardan biri kimi qəbul edilir. 
Bu prizmadan baxanda Azərbaycan Res-
publikasının erməni əhaliyə qarşı da ki-
fayət qədər hüquqi və humanitar münasibət 
göstərdiyi aydın olur. İndiki mərhələdə də 
Azərbaycan dövlət kimi Ermənistana qarşı 
yüksək hüquqi yanaşma və həm də humani-
tarlıq nümayiş etdirir. 

Dünya miqyasında isə neokolonializmə, 
İslamofobiyaya və antihumanitarlığa qarşı 
davamlı mübarizə aparmaqla Azərbaycan 
xarici suverenliyini Konstitusiyada müəy-
yənləşdirdiyi kriteriyalar üzrə təmin edir. 

12-ci maddənin , bəndinin ikinci hissəsi 
çox mühüm bir sosial məqamı əks etdirir. 
Azərbaycan Respublikası vətəndaşlarının 
layiqli həyat səviyyəsinin təmin edilməsi-
nin ön plana çıxarılması dövlətçilik aspek-
tində əsas məqamlardan biridir. Əgər dövlə-
tin strateMi hədəflərindən biri kimi insanların 
həyat səviyyəsinin layiqli olması göstərilir-
sə, bu, bütövlükdə identikliyin əsas məqa-
mını ifadə etmək deməkdir. Məsələnin 
bu aspeki birbaşa ictimai münasibələrin 
tənzimlənməsinə aid olduğundan və digər 
cəhətləri də müəyyən etdiyindən üzərində 
geniş dayanaq. 

Vətəndaşın layiqli  
həyat səviyyəsi

Bu məsələ insan fəaliyyətinin bütün sfe-
ralarını özündə ehtiva edir. Sosial, mədəni, 
siyasi, iqtisadi, hüquqi, mənəvi-əxlaqi və 
digər aspektlər həmin termində sintez edil-
mişdir. Çünki insanın layiqli həyat səviyyə-
sinə nail olması bütövlükdə sosial-mədəni 
mühitdə formalaşdırılan münasibətlər sis-
temi ilə, yaradılan mühitlə müəyyən edilir. 
Bu mənada daxili suverenlikdə insan ka-
pitalı mərkəzi yer tutur. Onun xarici suve-
renlik kontekstində təmini 12-ci maddənin 
,, hissəsində dəqiq ifadə edilmişdir – “Bu 
Konstitusiyada sadalanan insan və vətən-
daş hüquqları və azadlıqları Azərbaycan 
Respublikasının tərəfdar çıxdığı beynəlxalq 
müqavilələrə uyğun tətbiq edilir”. 

Bu müddəalardan maraqlı fəlsəfi qə-
naət əldə etmək mümkündür. Belə alınır ki, 
Azərbaycan Respublikasının Konstitusiyası 
ali təsisedici güc kimi ictimai münasibətləri 
elə tənzimləyir ki, səmərəsi insanın ləyaqət-
li həyat səviyyəsinə nail olmaqla “ölçülür”. 
Dövlət sosialyönümlüdür və insanın rifahı-
nın yüksəldilməsi əsas hədəflərindən biri-
dir. Buna görədir ki, 2030-cu il üçün strateMi 
məqsəd kimi “qüdrətli dövlət və yüksək ri-
fah cəmiyyəti” nəzərdə tutulmuşdur.

Konstitusiyanın 24-cü maddəsi məsələ-
nin hüquqi prinsipi tərəfini aydınlaşdırır. 
Həmin maddədə vurğulanır: 

“,. İnsan ləyaqəti qorunur və ona hör-
mət edilir. 

,,. Hər kəsin doğulduğu andan toxunul-
maz, pozulmaz və ayrılmaz hüquqları və 
azadlıqları vardır.

,,,. Hüquqlar və azadlıqlar hər kəsin cə-
miyyət və başqa şəxslər qarşısında məsuliy-

yətini və vəzifələrini də əhatə edir. Hüquq-
lardan sui-istifadəyə yol verilmir”.

Burada vətəndaşın təbii hüquqlarının 
təsbiti ilə onun cəmiyyət qaşısında daşıdığı 
məsuliyyət vahid məntiqi çərçivədə verilir. 
Yəni insanın hüquqları və azadlıqları nə 
dərəcədə qəbul ediləndirsə, onun vətəndaş 
olaraq toplum qarşısında məsuliyyəti də bir 
o qədər əhəmiyyətli və zəruridir. Burada 
konstitusion əsasda fərdi səviyyədən top-
lumsal miqyasa keçid vardır. Hər bir fərd 
ayrıca mövcud ola bilmədiyi kimi, onun 
kollektiv birgəyaşam çərçivəsində qarşılıqlı 
öhdəliklər götürməsi və onlara əməl etməsi 
də tam real sosial hadisədir. 

Həmin prosesdə Azərbaycan Konsti-
tusiyası çox vacib bir şərti də xüsusi vur-
ğulayır. Azərbaycan vətəndaşları qanun 
qarşısında bərabərdirlər. Bu şərt ictimai mü-
nasibətlərin sosial, siyasi, hüquqi və mədəni 
aspektlərinin təməlidir. 

25-ci maddədə yazılır: “,,,. Dövlət, 
irqindən, etnik mənsubiyyətindən, dinin-
dən, dilindən, cinsindən, mənşəyindən, 
əmlak vəziyyətindən, qulluq mövqeyindən, 
əqidəsindən, siyasi partiyalara, həmkarlar 
ittifaqlarına və digər ictimai birliklərə mən-
subiyyətindən asılı olmayaraq, hər kəsin 
hüquq və azadlıqlarının bərabərliyinə tə-
minat verir. İnsan və vətəndaş hüquqlarını 
və azadlıqlarını irqi, etnik, dini, dil, cinsi, 
mənşəyi, əqidə, siyasi və sosial mənsubiy-
yətə görə məhdudlaşdırmaq qadağandır”. 

Beləliklə, sonuncu konstitusion şərt 
ümumilikdə Azərbaycan Respublikasında 
ictimai münasibətlərin tənzimlənməsinin 
siyasi, sosial, mədəni və hüquqi sərhədləri-
ni müəyyən edir. 

Dövlətçilik və ictimai 
münasibətlər

Konstitusiyanın dövlətçiliyin əsasları-
nı möhkəmlədən və ictimai münasibətlə-
ri tənzimləyən ali təsisedici güc kimi qısa 
təhlili göstərir ki, müasir tələblərə cavab 
verən Ana Yasa hazırlanmışdır. Əlbəttə, 
XX, əsrin çağırışları və dəyişmə dinami-
kası elə xarakterlidir ki, hər bir dövləti 
faktorun yeniləşməsi və dəyişməsi zərurəti 
daim gündəmdədir. Ancaq Ulu öndər Azər-
baycan Respublikasının Konstitusiyasının 
formalaşdırıcı kriteriyalarını elə müəyyən 
etmişdir ki, dövrün tələbinə uyğun yeni-
liklər etmək olur və onlar milli maraqlara, 
dövlətçiliyə, ümumilikdə güclü Azərbayca-
nın daha da inkişaf etməsinə xidmət edirlər. 

Nümunə kimi, Prezident  İlham Əliye-
vin yeni tarixi mərhələni müəyyən etməsi 
əsasında Azərbaycanda müşahidə edilən to-
tal yeniləşmə prosesinin bütün səviyyələrdə 
müstəqil dövlətçiliyin əsaslarını daha da 
möhkəmləndirdiyi, ictimai münasibətləri 
yeni keyfiyyət səviyyəsinə yüksəltdiyi və 
bütün bunların insan kapitalının inkişafına 
xidmət etdiyini göstərə bilərik. 

Ayrıca, Prezident İlham Əliyevin ölkə-
nin strateMi inkişafı üçün müəyyən etdi-
yi kursun əsas hədəfinin qüdrətli dövlət 
və yüksək rifah cəmiyyəti olması bütün 
məqamlara aydınlıq gətirir. Bu yolda Azər-
baycan Konstitusiyasının ali təsisedici güc 
kimi funksiyasını tam yerinə yetirməkdə 
davam edəcəyinə əminik. Bununla bərabər 
Azərbaycan Respublikasının həm daxili, 
həm də xarici suverenliyinin yeni mükəm-
məl səviyyəyə yüksələcəyi şübhə doğur-
mur� 

Azərbaycan müstəqil dövlət və vətəndaş 
cəmiyyəti kimi hmummilli lider Heydər 
Əliyevin Konstitusiyamızla bağlı ifadə etdi-
yi aşağıdakı tövsiyələrini heç zaman unut-
mayacaq. Ulu öndər öyrədirdi: “Azərbay-
canın tarixi keçmişi, bugünkü reallıqlarını 
və gələcək perspektivlərini əks etdirməsi, 
ümumbəşəri və milli dəyərlərə söykənmə-
si Konstitusiyamızı səciyyələndirən əsas 
cəhətlərdir. Konstitusiya yaratmaq üçün 
şübhəsiz ki, tarixi keçmişimizə nəzər sal-
malıyıq, amma eyni zamanda, ümumbəşəri 
dəyərlərdən, dünyanın demokratik dövlətlə-
rinin əldə etdiyi naliyyətlərdən, təcrübədən 
istifadə etməliyik, bəhrələnməliyik”�.  

Bu ölkədə qeyri-qanuni yaşayan əcnəbilərin hüquqi statuslarını leqal-
laşdırmaq üçün verilən müddəti başa çatıb. gz statuslarını qanuniləşdirə 
bilməyənləri hüquqi sanksiyalar gözləyir.

Artıq Rusiya Daxili İşlər Nazirli-
yi açıqlayıb ki, 11 sentyabrdan etibarən 
ölkədə qanunsuz şəkildə qalan əcnəbilər 
haqqında məlumatlar rəsmi nəzarət reyest-
rinə daxil ediləcək. Bu şəxslər ölkədən de-
portasiya ediləcək və gələcəkdə Rusiyaya 
giriş hüququndan məhrum olunacaqlar. 
Eyni zamanda, onların yaşayış yerini də-
yişmək, daşınmaz əmlak və nəqliyyat va-
sitəsi almaq, bank hesabı açmaq və hüquqi 
şəxs yaratmaq kimi hüquqları da məh-
dudlaşdırılacaq. Həmçinin əcnəbilər yerli 
vətəndaşla nikaha daxil ola bilməyəcək-

lər. İstisna: ödənişlərin yerinə yetirilməsi 
məqsədilə pul köçürmələri, nəzarətdəki 
şəxsin hesabına pul köçürülməsi və ayda 
30 min rubla qədər nağd pul əldə edilmə-
sinə icazə veriləcək.

Rusiya DİN, həmçinin vurğulayıb ki, 
Rusiyada qanunsuz qalan azyaşlı əcnəbilə-
rin məktəblərə və uşaq bağçalarına qəbulu 
çətinləşəcək. Tədbirlər Prezident Vladimir 
Putinin aprel ayında imzaladığı fərman 
əsasında həyata keçirilir və Rusiyanın miq-
rasiya siyasətində daha ciddi və sərt yanaş-
manın tətbiq olunduğunu göstərir. 

Bu siyasət fonunda Rusiya Döv-
lət Dumasında hazırda müzakirə olunan 
yeni qanun layihəsi isə vəziyyəti daha da 
çətinləşdirəcək. Layihəyə əsasən, əmək 
miqrantlarının ailə üzvlərinin ölkəyə gəti-
rilməsinə qadağa qoyulacaq. Rəsmi arqu-
ment ondan ibarətdir ki, miqrant ailələrinin 
Rusiyada yaşaması sosial infrastrukturda, 
ilk növbədə təhsil və səhiyyə sistemində 
əlavə yük yaradır. Yeni qaydalara görə, 
yalnız işləmək məqsədilə gələn şəxslərə 
üstünlük veriləcək və onların ailələrinin 
Rusiyaya daxil olması əmək fəaliyyəti şər-
ti ilə mümkün olacaq. Yəni, qanun layihəsi 
ona hesablanıb ki, ailəli şəxslər də əmək 
fəaliyyətilə məşğul olsunlar. Bundan sonra 
onlar Rusiya ərazisində uzun müddət ya-
şamaq hüququ alacaqlar. Əks halda, onlar 
geri – öz vətənlərinə qayıtmalı olacaqlar.


 
 

Bu yanaşmanın hədəfi sadəcə sosial 

yüklənmənin azaldılması deyil, həm də iq-
tisadi dividentlər əldə etməkdir. 

Mövzu ilə bağlı Elm və Təhsil Nazir-
liyi İqtisadiyyat İnstitutunun şöbə müd-
ri Mahir Zeynalov XQ-yə dedi ki, yeni 
qanun layihəsinə əsasən, miqrantların ailə 

üzvlərinin əmək bazarına daxil olması əsas 
şərtdir: “Bu addımın əsas məqsədlərindən 
biri dövlət büdcəsinə əlavə vergi və sığorta 
ödənişlərinin cəlb olunmasıdır. Ailə üzvlə-
rinin də işləməsi nəticəsində rəsmi şəkildə 
əmək fəaliyyəti göstərən insanların sayı 
artacaq və bu da müvafiq olaraq iqtisadiy-
yata əlavə maliyyə axınına səbəb olacaq. 
Rəsmi Moskva bu yolla gəlir bazasını ge-
nişləndirməyi və dövlətin sosial fondları-
na daha çox vəsait cəlb etməyi hədəfləyir. 
Bununla yanaşı, yeni qanun layihəsi miq-
rasiya axınının tənzimlənməsində mühüm 
rol oynayacaq. Aparılan hesablamalara 
görə, əgər qanun qüvvəyə minərsə, ölkəyə 
daxil olan miqrantların sayı 15-20 faiz aza-
lacaq. Bu isə o deməkdir ki, qanun yalnız 
iqtisadi deyil, həm də sosial və demoqrafik 
istiqamətdə tənzimləyici funksiyanı yerinə 
yetirəcək”. 

Bu proseslərin Azərbaycandan Ru-
siyaya üz tutan miqrantlar üçün də ciddi 
problem yarada biləcəyinə diqqəti çəkən 
M.Zeynalov hazırda Rusiyada 10 minlərlə 
Azərbaycan vətəndaşının əmək fəaliyyəti 
ilə məşğul olduğunu dedi: “Qanunun qüv- 
vəyə minməsi Azərbaycanlı ailələr üçün 
yalnız sosial deyil, həm də psixoloMi və 
humanitar çətinliklər yaradacaq. Çünki 
bir çox ailələr uzun illərdir Rusiyada birgə 
yaşayır, uşaqlar orada məktəbə gedir, ailə 
həyatlarını həmin ölkədə qurublar. Lakin 
yeni hüquqi çərçivə bu nizamı pozacaq”. 

Miqrantların sosial inteqrasiyasına 
münasibətdə də ciddi dəyişikliklər mü-

şahidə olunur. Rusiya Təhsil Nazirliyi, 
Daxili İşlər Nazirliyi və digər qurumların 
müəllimlərə təqdim etdiyi metodik göstə-
rişlər miqrant uşaqların davranışlarına 
və yazı işlərinə xüsusi diqqət ayrılmasını 
tövsiyə edir. Müəllimlərə şagirdlərin eks-
tremist meyillər göstərib-göstərmədiyini, 
rus dəyərlərinə qarşı hörmətsizlik ifadə 
edib-etmədiyini izləmək tapşırılır. Bu isə 
dolayısı ilə miqrant uşaqların daim nəzarət 
altında saxlanılması və onların azad düşün-
cəsinə təsirin artması deməkdir.

Digər tərəfdən, son vaxtlar Rusiya 

Təhsil üzrə Nəzarət Xidməti (Rosobrnad-
zor) tərəfindən tətbiq olunan rus dili test-
ləri əcnəbi uşaqların məktəblərə qəbulunda 
əsas şərtlərdən biridir. 2025-ci ilin aprel–
avqust ayları ərzində 23 mindən çox əcnə-
bi uşaq məktəbə qəbul üçün müraciət etsə 
də, yalnız 12,6 faizi testdən uğurla keçib. 
Nəticə göz qabağındadır. Bu, faktiki ola-
raq, əcnəbi uşaqların 87 faizinin rus mək-
təblərinə qəbul edilməməsi deməkdir. Sə-
bəb rus dilini lazımi səviyyədə bilməmək 
və ya valideynlərin sənədlərinin qaydasın-
da olmamasıdır. Dövlət Dumasının spikeri 
Vyaçeslav Volodin bu barədə deyib: “87,4 
faizi rus dili imtahanından keçə və ya ölkə-
mizdə olmalarının qanuniliyini təsdiq edə 
bilməyib. Bu, yeni qanunun nəticəsidir”.

Spikerin fikrincə, standartlar təhsil 
prosesinin uyğunlaşdırılmasına, hər bir 
uşağın sosial adaptasiyasına və məktəb 
proqramının uğurla mənimsənilməsinə 
yönəlib: “Rus dilini bilmədən buna nail ol-
maq mümkün deyil”.

Qeyd edək ki, belə yanaşma təhsilə 
çıxış imkanlarını məhdudlaşdırmaqla ya-
naşı, inteqrasiya prosesini də çətinləşdirir. 
Rusiya hakimiyyəti isə bildirir ki, miqrasi-
ya proseslərinə nəzarət gələcəkdə də güc-
ləndiriləcək və qanunsuz miqrasiya hal-
larının qarşısının alınması istiqamətində 
sistemli addımlar atılacaq.

Digər narahatedici məqam miqrantla-
rın Rusiyada hərbi məqsədlərlə istifadəsi 
ilə bağlı yayılan məlumatlardır. Məlum-
dur ki, Ukraynada davam edən müharibə 
Rusiya ordusunda canlı qüvvə çatışmaz-
lığı yaradıb və bu boşluğun doldurulması 
üçün miqrantlara yönələn təzyiqlər son 
vaxtlar artıb. Onlar müxtəlif yollarla təh-
did, şantaM və deportasiya qorxusu ilə hərbi 
xidmətə cəlb olunmağa məcbur edilir. Bu, 
açıq şəkildə insan hüquqlarının pozulması 
və zorla xidmətə cəlbetmənin nümunəsidir. 
Bu siyasət təkcə miqrantlara deyil, eyni 
zamanda Rusiya vətəndaşı olan, lakin rus 
olmayan xalqlara, o cümlədən azərbaycan-
lılara da şamil olunur.

Məsələn, Rusiyadakı azərbaycanlılar 4 
min manata ekvivalent olan maaş və vətən-
daşlıq üçün rus ordusu ilə müqavilə imza-
layır. İndi 772 azərbaycanlının aqibətindən 
xəbər yoxdur, onlar itkin düşmüş kimi qey-
diyyatdadırlar. Bu şəxslərin çoxunun mü-
haribədə məhv olduğu, bəzilərinin isə əsir 
düşdüyü ehtimal edilir. 

hmumiyyətlə, son aylar baş verən bəzi 
hadisələr, o cümlədən hüquq-mühafizə 
orqanları tərəfindən azərbaycanlılara qar-
şı qeyri-adekvat davranışlar qeyri-ruslara 
münasibətdə ayrı-seçkiliyin və diskrimi-
nasiyanın artdığını göstərir. Bu isə Rusiya-
nın milli qanunvericiliyinə və beynəlxalq 
hüquqa ziddir.

Baş verənlər göstərir ki, Rusiyanın 
apardığı sərt miqrasiya siyasəti həm insan 
hüquqları, həm də etnik azlıqların gələ-
cək taleyi baxımından ciddi narahatlıqlar 
doğurur. Azərbaycanın artan beynəlxalq 
nüfuzu, müstəqil və milli maraqlara əsas-
lanan siyasəti fonunda bu cür təzyiqlər 
ölkəmizə qarşı qərəzli yanaşmaların və 
regionda artan təsir gücümüzə qarşı nara-
hatlığın təzahürüdür.

Azərbaycan cəmiyyəti və dövləti belə 
təzyiqlərə qarşı milli həmrəylik və so-
yuqqanlı yanaşma ilə soydaşlarımızın 
hüquqlarının müdafiəsini və onların bey-
nəlxalq normalara uyğun yaşamaq hüququ-
nun təmin olunmasını prioritet məsələ 
hesab edir. Rusiyada yaşayan vətəndaşla-
rımızın hüquqlarının qorunması istiqamə-
tində bundan sonra da tədbirlər görüləcək, 
istənilən təzyiqə qarşı hüquqi-siyasi mexa-
nizmlərlə cavab veriləcək.

3�nKan ƏFƏNDİYEV  
XQ

Rusiya miqrantları 
hədəfə alıb

User
Машинописный текст
Xalq qəzeti.- 2025.- 13 sentyabr. №195.- S.6.

User
Прямоугольник




